
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বরষায়।
মালা






নব নব যত লতা পাতাদল,

বারিসিক্ত হয়ে শোভিতা হয়।

ধূলিধূসরিত নাহি সে সকল,

নবীন নীরেতে ভাসিয়া বয়॥



হেরিয়া অম্বরে শোভা জলদের,

নাচে ওই শিখী শাখীর পরে।

শিখিনীর সহ হরিষ অন্তর,

প্রেমে ভরা প্রাণ গরবভরে॥



করে কেকারব থাকিয়া থাকিয়া,

নব জলধরে হেরিয়া ওই।

উন্মত্ত ডাহুক ডাহুকী লইয়া,

সুখনীরে ভাসে প্রিয়ারে লই।



ভ্রমে হংসবর হংসী সাথে মিলি,

পশি জলাশয়ে মাতি ক্রীড়ায়।

করে সন্তরণ হয়ে কুতূহলী,

সুখনীরে রহে ভাসায়ে কায়।৷



নবীন নীরেতে পূরিত ধরণী,

নবীন বাসনা হৃদয়ে জাগে।






২৩৮

